
Parathënie 
Nina Gregori, Drejtore Ekzekutive e EUAA-
së 
 
Mbështetja e sistemeve të azilit dhe të pritjes në 
vendet BE+ (1) ka qenë gjithmonë përparësi 
e EUAA-së. Përveç kësaj, ne kemi luajtur rol të 
vogël, por në evolucion të vazhdueshëm në 
dimensionin e jashtëm të Sistemit të Përbashkët 
Evropian të Azilit (CEAS). 
 
Ky evolucion është në pajtim me zhvillimet 
e politikës së BE-së. Pasi u dalluan lidhjet e saj 
me dimensionin e jashtëm, dimensioni i jashtëm 
i azilit dhe migracionit u kthye në strategji 
parësore për BE-në, siç pasqyrohet në Paktin 
e vitit 2020 për Migracionin dhe Azilin. 
 
Që nga rishikimi i fundit i Strategjisë së EUAA-së 
për Bashkëpunimin e Jashtëm në vitin 2019, 
ngjarje të mëdha kanë transformuar peizazhin 
global të migracionit. Ndër të tjera, pandemia 
e Covid-19, rastet e instrumentalizimit të 
migracionit, marrja e pushtetit nga talebanët në 
Afganistan, lufta e agresionit të Rusisë kundër 
Ukrainës dhe perspektivat e anëtarësimit në BE 
nga Ukraina, Moldavia dhe Gjeorgjia. Këto 
ngjarje kanë ndryshuar kontekstin në të cilin 
vepron Agjencia, duke rritur rëndësinë 
e veprimeve tona me jashtë. 
 
Në këtë aspekt është me rëndësi të përmendet 
kërkesa për të lehtësuar bashkëpunimin 
operacional midis vendeve BE+ dhe Moldavisë, 
gjë që çoi drejt dislokimit për herë të parë të një 
ekipi të vogël operacional të EUAA-së jashtë BE-
së. Përveç kësaj, përfundimet më të fundit të 
Këshillit i kanë kërkuar Agjencisë të marrë rol 
më të madh në trajtimin e sfidave në 
dimensionin e jashtëm. 
 

 
(1) Në vendet BE+ përfshihen Shtetet Anëtare të Bashkimit 
Evropian (BE) si dhe vendet e asociuara Shengen që kanë 

Po kështu, Rregullorja e re e EUAA-së, e cila hyri 
në fuqi në vitin 2022, ka rritur potencialin tonë 
në dimensionin e jashtëm. Për shembull, tani 
jemi ngarkuar me detyrën e inkurajimit të 
bashkëpunimit operacional midis vendeve BE+ 
dhe vendeve të treta dhe mund të japim grante 
dhe të dislokojmë oficerë ndërlidhjeje në vendet 
e treta. 
 
Rishikimi në vitin 2023 i Strategjisë së 
Bashkëpunimit të Jashtëm ofron një mundësi 
për t’u përshtatur me zhvillimet globale të 
lartpërmendura dhe për të përdorur sa më mirë 
mundësitë e rritura me Rregulloren e EUAA-së. 
 
Strategjia përcakton drejtimin e përgjithshëm 
për punën e ardhshme të Agjencisë në 
dimensionin e jashtëm të CEAS. Ky dokument 
rikalibron vizionin, parimet dhe objektivat 
strategjike të veprimeve tona me jashtë; 
përditëson kornizat tona juridike dhe politike të 
referencës, gjithashtu përkufizon një qasje të re 
në mbështetjen për vendet e treta si dhe për 
risistemimin dhe pranimet për arsye humanitare. 
Strategjia trajton edhe çështjet që lidhen me 
financimet dhe burimet njerëzore; thekson 
nevojën për të rritur bashkëpunimin dhe 
bashkërendimin me palët përkatëse të 
interesuara dhe tregon rrugën për zbatimin, 
monitorimin dhe rishikimin e saj. 
 
Gjatë viteve të fundit, vendet BE+ dhe vendet 
e treta partnere po kështu kanë çmuar vlerën 
e shtuar të EUAA-së në dimensionin e jashtëm, -
si një qendër ekspertize për azilin dhe pritjen, si 
një forum për bashkëpunimin dhe rrjet 
kontaktesh. Ne kemi zhvilluar marrëdhënie 
besimi, bashkëpunimi dhe bashkërendimi të 
ndërsjellë me organizatat ndërkombëtare dhe 
administratat kombëtare në Ballkanin 
Perëndimor, Turqi dhe në rajonin e Lindjes së 
Mesme dhe të Afrikës së Veriut (MENA). 
 
Tani jemi gati të mbështetemi te këto themele 
dhe ta çojmë veprimin tonë me jashtë një hap 
më tej, gjithmonë në pajtim me politikat dhe 
përparësitë e Bashkimit Evropian. 
  

nënshkruar marrëveshjet përkatëse për të marrë pjesë në 
punën e Agjencisë. 

1. Shënim për metodologjinë 

Rregullorja e EUAA-së i kërkon Këshillit 
Drejtues të Agjencisë të miratojë një strategji 
për marrëdhëniet me vendet e treta dhe me 
organizatat ndërkombëtare për çështjet në të 
cilat Agjencia është kompetente (2). 

Strategjia e rishikuar për Bashkëpunimin 
e Jashtëm mbështetet në përvojën 
e rëndësishme të Agjencisë në fushat 
e mbështetjes për vendet e treta dhe 
risistemimin, duke shfrytëzuar sukseset 
e shkuara dhe duke vepruar mbi mësimet 
e nxjerra. Ajo gjithashtu është rezultati i një 
vlerësimi të nevojave aktuale dhe të 
ardhshme të vendeve të treta duke marrë në 
konsideratë burimet, të ndërgjegjshëm për 
përparësitë ndër vendet BE+ (3) në 
bashkëpunimin dhe risistemimin me vendet 
e treta. 

 
(2) Neni 41, paragrafi 1, germat (a,b) të Rregullores së EUAA-
së. 

Strategjia u rishikua sipas një procesi 
gjithëpërfshirës dhe pjesëmarrës dhe duke 
zbatuar një qasje globale si Agjenci. Për 
strategjinë dhanë kontribut disa palë palë të 
interesuara të jashtme: Komisioni Evropian, 
agjencitë e tjera në fushën e drejtësisë dhe të 
punëve të brendshme (JHA), vendet BE+ në 
forumet e Këshillit dhe në Rrjetin e Agjencisë 
për Bashkëpunimin me Vendet e Treta dhe në 
Rrjetin për Risistemimin dhe Pranimet 
Humanitare, vendet e treta partnere, 
organizatat ndërkombëtare partnere dhe disa 
palë të interesuara individuale me ekspertizë 
në fushën e migracionit dhe azilit. 

2. Vizioni, parimet dhe objektivat strategjike  

 

 

Agjencia punon drejt vizionit të saj në dimensionin e jashtëm duke ndjekur dy objektiva 
strategjike në mbështetjen për vendet e treta dhe dy objektiva strategjike në risistemimin dhe 
pranimet humanitare, siç shpjegohet në tabelën e mëposhtme. 

  

EUAA-ja do të mbështetë pajtueshmërinë e plotë të vendeve 
kandidate dhe kandidate potenciale me normat dhe 
standardet e CEAS dhe do të ndihmojë vende të treta të tjera 
të përzgjedhura për fuqizimin e sistemeve të tyre të azilit dhe 
pritjes. 

EUAA-ja do t’u japë Shteteve Anëtare mbështetje më të 
madhe në veprimtaritë e tyre për risistemimin dhe pranimet 
për arsye humanitare dhe rrugë plotësuese për shtetasit e 
vendeve të treta që kanë nevojë për mbrojtje ndërkombëtare. 

Koherenca 
Në dimensionin e 
jashtëm, EUAA-ja vepron 
në kornizat e politikave të 
BE-së për marrëdhëniet 
me jashtë, për mbrojtjen e 
të drejtave themelore, për 
migracionin, azilin, 
risistemimin dhe pranimet 
për arsye humanitare. 
EUAA-ka bashkërendon 
dhe përpiqet të tërheqë 
sinergjitë me të gjithë 
aktorët përkatës në 
terren, në frymën e 
partneritetit dhe 
komplementaritetit. 

Solidariteti 

Bashkëpunimi me jashtë i 
EUAA-së kontribuon në 
solidaritetin e BE-së me 
vendet e treta partnere 
duke mbështetur skemat 
e Shteteve Anëtare për 
risistemimin dhe pranimet 
humanitare dhe duke 
ndihmuar vendet e treta 
partnere të përmbushin 
detyrimet e tyre në 
kuadrin e së drejtës 
ndërkombëtare kundrejt 
personave në nevojë për 
mbrojtje ndërkombëtare. 

Qëndrueshmëria 
Zhvillimi i kapaciteteve 
është përpjekje afatgjatë, 
objektivi i së cilës është të 
kontribuojë për 
përmirësime të 
qëndrueshme në sistemet 
kombëtare. Nëpërmjet një 
qasjeje menaxhimi të ciklit 
të projektit, EUAA-ja është 
angazhuar të ndihmojë 
Shtetet Anëtare dhe 
vendet e treta partnere në 
zhvillimin e kapaciteteve 
të tyre, jo vetëm në nivelin 
e individual të anëtarëve 
të personelit, por sidomos 
në nivel institucional. 

Parimet 

Vizioni 

MBËSHTETJA PËR VENDET e TRETA 
OS 1 Të mbështeten institucionet e BE-së dhe vendet BE+ në dimensionin e jashtëm të 

CEAS-it, në pajtim me qasjen “Team Europe” 

O 1.1 EUAA-ja rrit ndërgjegjësimin për mandatin dhe rolin e saj në dimensionin e jashtëm të 
CEAS-it. 

O 1.2 EUAA-ja lehtëson bashkërendimin e veprimtarive të vendeve BE+ nëpërmjet Rrjetit të saj 
të Bashkëpunimit me Vendet e Treta. 

O 1.3 

EUAA-ja jep këshillim teknik për azilin dhe pritjen për të informuar programimin 
e Bashkimit Evropian dhe për të mbështetur Komisionin Evropian në vlerësimin 
e progresit të vendeve kandidate dhe kandidate potenciale në përputhjen me normat dhe 
standardet e BE-së. 

O 1.4 

EUAA-ja promovon bashkëpunimin ndërmjet institucioneve të BE-së /vendeve BE+ dhe 
vendeve të treta, edhe duke marrë pjesë në zbatimin e marrëveshjeve ndërkombëtare 
përkatëse dhe duke ndihmuar zhvillimin e kapaciteteve dhe bashkëpunimin operacional 
ndërmjet vendeve BE+ dhe vendeve të treta. 

OS 2 Të forcohet legjislacioni dhe sistemet e azilit dhe të pritjes të vendeve të treta partnere 

O 2.1 EUAA-ja zhvillon partneritete të forta me vendet e treta nëpërmjet bashkëpunimit dhe 
dialogut efektiv, novator dhe të bazuar në të drejtat. 

O 2.2 EUAA-ja përcakton kornizat e përshtatshme rajonale dhe kombëtare për bashkëpunimin 
me vendet e treta partnere. 

O 2.3 EUAA-ja jep mbështetje të përshtatur sipas nevojave për vendet e treta partnere duke 
përdorur ekspertizën, mjetet dhe praktikat më të mira të EUAA-së dhe të vendeve BE+. 

O 2.4 
EUAA-ja merr masa për të përgatitur, aty ku është e përshtatshme, vendet kandidate dhe 
vendet kandidate potenciale për të marrë pjesë dhe për t’u integruar gradualisht në 
strukturat e EUAA-së. 

RISISTEMIMI DHE PRANIMET HUMANITARE 
OS 3 Të ofrohet infrastruktura dhe mbështetja logjistike për skemat e risistemimit dhe 

pranimeve humanitare për vendet BE+ në vendet e treta të përzgjedhura  

O 3.1 EUAA-ja përdor Strukturën Mbështetëse për Risistemimin (RSF) si sportel unik nga Turqia 
në mbështetje të operacioneve të risistemimit dhe pranimeve humanitare të vendeve BE+. 

O 3.2 
EUAA-ja duhet të krijojë shërbime elastike në afërsi për risistemimin dhe pranimet 
humanitare, të cilat i përgjigjen nevojave të vendeve BE+ në zona të ndryshme 
gjeografike, në përputhje me përparësitë e BE-së dhe të EUAA-së. 

O 3.3 EUAA-ja ofron mbështetje operacionale shtesë për skemat e risistemimit dhe pranimeve 
humanitare të vendeve BE+. 

OS 4 
Të ndihmohet planifikimi, bashkëpunimi, bashkërendimi dhe zbatimi i veprimeve në 
fushën e Risistemimit, Pranimeve Humanitare, Sponsorizimit të komunitetit dhe 
Rrugëve ligjore plotësuese të lidhura me mbrojtjen ndërkombëtare 

O 4.1 EUAA-ja lehtëson bashkërendimin e veprimtarive të vendeve BE+ nëpërmjet Rrjetit të saj 
për Risistemimin dhe Pranimet humanitare.  

O 4.2 

EUAA-ja forcon kapacitetet teknike të vendeve BE+ risistemuese, edhe në fushën 
e monitorimit dhe vlerësimit, dhënies së informacionit për risistemimin dhe pranimet 
humanitare nëpërmjet shkëmbimeve tematike, trajnimit dhe mjeteve operacionale për 
risistemimin dhe pranimet humanitare. 

O 4.3 EUAA-ja rrit kapacitetin dhe njohuritë e vendeve të treta partnere në fushën e risistemimit 
dhe pranimeve humanitare. 

O 4.4 
EUAA-ja mbështet vendet BE+ me fushata komunikimi për të rritur dukshmërinë 
e veprimtarive të risistemimit dhe pranimeve humanitare që lidhen me BE-në, aty ku është 
e përshtatshme. 

3. Kuadri juridik dhe orientimet strategjike 

Sipas nenit 41 të Rregullores së EUAA-së, 
Këshilli Drejtues i EUAA-së duhet të miratojë 
një strategji për marrëdhëniet me vendet 
e treta dhe organizatat ndërkombëtare për 
çështjet në të cilat Agjencia është 
kompetente, si dhe një marrëveshje pune me 
Komisionin për zbatimin e saj (4). Strategjia, 
bashkë me veprimet e lidhura me të dhe 
burimet përkatëse, duhet të përfshihet në 
programimin shumëvjeçar të Agjencisë (5). 

Agjencia është ngarkuar me detyrën 
e mbështetjes së vendeve BE+ “në 
bashkëpunimin e tyre me vendet e treta në 
çështjet që lidhen me dimensionin e jashtëm 
të CEAS-it” dhe “në veprimet e tyre për 
risistemimin” (6). Këto detyra detajohen më tej 
në Deklamimet 14 dhe 38 dhe në nenin 35 të 
Rregullores së EUAA-së. 

Dislokimi i oficerëve të ndërlidhjes në vendet 
e treta është një instrument i ri në tërësinë 
e instrumenteve të Agjencisë. Parakushtet 
dhe procesi për dislokimin e oficerëve të 
ndërlidhjes në vendet e treta si dhe detyrat 
e tyre janë përcaktuar në nenin 36 të 
Rregullores së EUAA-së. EUAA-ja po 
ndërmerr masat e nevojshme përgatitore për 
t’i bërë operacionale këto dispozita. 

Në kryerjen e detyrave të saj, EUAA-ja 
garanton mbrojtjen e të drejtave themelore në 
përputhje me legjislacionin përkatës të 
Bashkimit Evropian, me Kartën e të Drejtave 
Themelore të BE-së dhe me të drejtën 
ndërkombëtare përkatëse, në veçanti me 
Konventën e Gjenevës “Për statusin 
e refugjatit” të 28 korrikut 1951, e ndryshuar 
me Protokollin e Nju Jorkut më 31 janar 1967. 
Kur bashkëpunon me vendet e treta, EUAA-ja 
vepron në pajtim dhe brenda kuadrit të 

 
(4) DG HOME dhe EUAA-ja kanë nënshkruar një marrëveshje 
pune për bashkëpunimin në veprimin me jashtë në janar 2018. 
Marrëveshja e punës është ende në fuqi dhe do të ndryshohet 
me marrëveshje të përbashkët sipas nevojës. 

politikës së jashtme të Bashkimit Evropian dhe 
në pajtim me orientimet e Këshillit Evropian. 
Ajo integron veprimtaritë me jashtë në 
bashkëpunimin më të gjerë strategjik të BE-së 
me vendet e treta. 
 
Kuadri i politikave të veprimit të jashtëm të 
EUAA-së është përcaktuar nga politikat dhe 
qasjet evropiane ku përfshihet Qasja Globale 
për Migracionin dhe Lëvizshmërinë, Strategjia 
e BE-së për Zgjerimin, kuadri politik për 
Partneritetin Lindor, Plani i Veprimit të Valetës, 
Strategjia për Ballkanin Perëndimor, deklarata 
BE-Turqi, Deklarata e Maltës dhe plani 
i zbatimit të saj, Planet e Veprimit të BE-së për 
rrugët kryesore të migracionit dhe të gjitha 
politikat dhe planet për veprimin e jashtëm (7). 
 
Pakti për Migracionin dhe Azilin, i cili thekson 
lidhjen e pandashme midis dimensionit të 
brendshëm dhe të jashtëm si dhe nevojën për 
të vijuar partneritete me përfitime 
gjithëpërfshirëse, të baraspeshuara dhe të 
ndërsjella me vendet e treta, është dokument 
kryesor reference. 
 
Planet e Veprimit të miratuara nga Grupi 
i Punës për Aspektet e Jashtme të Azilit dhe 
Migracionit (EMWP) dhe skedat e Veprimit të 
miratuara nga mekanizimi për bashkërendimin 
operacional për dimensionin e jashtëm të 
migracionit (MOCADEM) e bën operacional të 
gjithë kuadrin politik dhe përshtat përparësitë 
e BE-së me kontekstet dhe nevojat në 
evolucion të migracionit. 
 
Edhe Kompakti Global për Refugjatët (GCR) 
është kornizë referencë e Agjencisë në 
rrafshin ndërkombëtar. 
Mjaft prej instrumenteve politike të 
lartpërmendura, si deklarata BE-Turqi, janë të 
vlefshme edhe për fushën e risistemimit dhe 
pranimeve humanitare. Në dokumentet 

(5) Neni 42 i Rregullores së EUAA-së. 
(6) Neni 2 i Rregullores së EUAA-së. 
(7) Lista nuk është shteruese dhe pasqyron situatën në 
momentin kur është shkruar ky dokument (mars 2023). 

e tjera të rëndësishme strategjike në këtë 
fushë përfshihen Rekomandimi për rrugët 
ligjore për mbrojtjen në BE, pjesë e Paktit për 
Migracionin dhe Azilin dhe produktet 
e Komisionerit të Lartë të Kombeve të 
Bashkuara për Refugjatët (UNHCR), si 
Projected Global Resettlement Needs 
[Projektimi i nevojave globale për 
risistemimin] dhe strategjia globale me titull 
Third Country Solutions for Refugees: 
Roadmap 2030 [Zgjidhjet për refugjatët në 
vendet e treta: Udhërrëfyesi 2030]. 
Këto dokumente strategjike janë të 
rëndësishme për angazhimin shumëvjeçar të 

BE-së për risistemimin dhe pranimet 
humanitare. Pasi të miratohet, Rregullorja 
Kuadër e Bashkimit Evropian për 
Risistemimin, do t’i shtohet rolit të EUAA-së në 
fushën e risistemimit dhe pranimeve 
humanitare. 

Strategjia e EUAA-së për Bashkëpunimin 
e Jashtëm duhet të lexohet si e ndërlidhur me 
strategjitë e tjera tematike të EUAA-së, për 
shembull duke u përqendruar te trajnimi dhe 
nxënia, pritja dhe novacionet. 

4. Mbështetja për vendet e treta 

Një qasje e re e përqendruar te 
marrëdhëniet 

Strategjia e mëparshme përcaktoi tre 
përparësi gjeografike, konkretisht Ballkanin 
Perëndimor, Turqinë dhe rajonin e Lindjes së 
Mesme dhe Afrikës së Veriut (MENA). 
Megjithatë, strategjia e lejonte Agjencinë të 
niste angazhimin me vende të tjera të treta 
dhe të vepronte në funksion të kërkesave për 
mbështetje sa herë që lindnin nevoja të reja. 
Në fakt, mbështetje ad hoc iu dha “partnerëve 
të rinj” në rajonin e Partneritetit Lindor ku 
u trajtuan disa kërkesa tejet specifike (p.sh. 
Gjeorgjia). Përveç kësaj, Agjencia shfrytëzoi 
mundësitë për të bashkëpunuar me Nigerin 
dhe vendet në rajonin e Afganistanit për të 
ndërtuar qëndresën ndaj sfidave me të cilat 
ata përballen. 

Nisur nga evolucioni i shpejtë në mjedisin 
operacional global, nevojitet një hapësirë 
e qartë fleksibiliteti për të trajtuar kërkesat 
e paparashikuara për bashkëpunim me 
vendet e treta, vende me të cilat Agjencia nuk 

ka bashkëpunuar më parë, dhe për të marrë 
parasysh burimet. 

Ndërsa do të vazhdojë punën e saj me 
partnerët ekzistues, Agjencia do të 
konsiderojë edhe kërkesat për mbështetje 
dhe bashkëpunim me vendet dhe rajonet 
e treta, sa herë të lindin nevoja të reja dhe të 
ripërqendrohen përparësitë e BE-së. Në këtë 
mënyrë, ajo do të veprojë brenda kufijve të 
burimeve të saj dhe duke caktuar burime që 
të jenë në përpjesëtim me shkallën 
e përparësisë që i është dhënë vendit/rajonit 
në fjalë. Në disa raste, kjo gjë mund të kërkojë 
ndryshimin e përparësisë së burimeve. 

Për të përkufizuar më mirë shtrirjen 
e mbështetjes që Agjencia do t’u japë 
partnerëve, kjo Strategji e re cakton 
përparësitë me anë të një qasjeje të 
përqendruar më shumë te marrëdhëniet dhe 
jo me anë të një qasjeje thjesht gjeografike. 

Mandati “bazë” i Agjencisë qëndron në 
dimensionin e brendshëm. Në dimensionin 

e jashtëm, mbështetja parësore për vendet 
e treta u jepet vendeve kandidate dhe atyre 
kandidate potenciale. Objektivi është t’i jepet 
vëmendje e rritur vendeve të treta partnere që 
duan të përmbushin synimet e tyre të 
anëtarësimit në BE, në përputhje me politikën 
e jashtme të BE-së. 

Për rrjedhojë, Agjencia do t’u japë përparësi 
vendeve të përfshira në Politikën e Fqinjësisë 
me BE-në dhe, në fund, vendeve jashtë 
Politikës së Fqinjësisë të cilat janë gjithashtu 
të rëndësishme për të arritur qasjen e “të 
gjithë rrugës”. Kjo mbështetje do të ketë 
fushëveprim më të kufizuar dhe objektivat do 
të jenë të ndryshme. 

Situatat me karakter serioz mund të prodhojnë 
thirrje që Agjencia të japë mbështetje për 
vendet e treta, me të cilat ajo nuk është 
angazhuar më parë. 

Brenda vënies së përparësive të 
lartpërmendura, aktivizimi i mbështetjes për 
vendet e reja partnere, qofshin këto vende në 
proces anëtarësimi ose të tjera, do të 
konsiderohet rast pas rasti, në varësi të: 

o Politikës së jashtme, angazhimeve dhe 
kërkesave të BE-së (përfshirë këtu 
përfundimet e Këshillit; Action Plans for 

strengthening comprehensive migration 
partnerships with priority countries of 
origin and transit [Planeve të Veprimit për 
forcimin e partneriteteve 
gjithëpërfshirëse të migracionit me 
vendet prioritare të origjinës dhe tranzitit] 
të Grupit të Punës për Aspektet 
e Jashtme të Migracionit (EMWP) për ta 
bërë operacional Paktin e BE-së për 
Migracionin dhe Azilin si dhe në varësi të 
skedave të veprimit të përgatitura nga 
Mekanizmi i Bashkërendimit Operacional 
për Dimensionin e Jashtëm të Migracionit 
(MOCADEM); 

o Bashkëpunimit të mëparshëm me EUAA-
në; 

o Kërkesave nga vendet e treta dhe 
vlerësimit të përbashkët të nevojave; 

o Burimeve të disponueshme. 

Mbështetja në bazë të nevojave 

Siç ka ndodhur në strategjitë e mëparshme të 
Agjencisë për mbështetjen ndaj vendeve të 
treta, qasja e bazuar te nevojat do të mbetet 
në qendër të logjikës së ndërhyrjes. 

Angazhimi i Agjencisë do të ndjekë 
metodologjinë e menaxhimit të ciklit të një 
projekti. Këtu hyjnë vlerësimet e nevojave 

Vendet 
BE+ 

Vendet kandidate dhe ato 
kandidate potenciale 

Vendet në Politikën e 
Fqinjësisë me BE-në 

[Me përjashtime] 
Vende të tjera të 

rëndësishme për të qasjen 
"përgjatë gjithë rrugës” 

Fushëveprim
 m

ë i kufizuar 
dhe objektiva m

ë të ngushtë 
bashkëpunim

i 
Dimensioni i jashtëm 

dhe/ose fizibilitetit në bashkëpunim me 
vendet BE+, Komisionin Evropian, 
Delegacionet e BE-së dhe organizatat 
ndërkombëtare përkatëse, sipas nevojës. 
Gjëja më me rëndësi është se vlerësimet 
kryhen bashkë me administratën e vendit të 
tretë, në mënyrë që të rritet përgjegjësia e atij 
vendi. Fushëveprimi i vlerësimit të nevojave 
ndryshon në varësi të faktit nëse ka ekzistuar 
ose jo më parë bashkëpunimi me atë vend. Ky 
vlerësim do të ndërmerret duke zbatuar tri 
qasje plotësuese: normative, të bazuara në 
nevoja dhe të orientuara nga kërkesa. Ai 
përshtatet me nivelin dhe llojin e mbështetjes 
që duhet të jepet. Vlerësimi do të marrë 
parasysh edhe kapacitetin përthithës së 
autoriteteve kombëtare për çdo mbështetje 
potenciale. 

Agjencia do të konsultojë edhe Rrjetin 
e Bashkëpunimit me Vendet e Treta dhe palët 
e tjera të interesuara, nëpërmjet mbledhjeve 
të saj të rregullta dhe shkëmbimit të 
informacionit. Para angazhimit do të merren 
parasysh të dhënat dhe raportet 
e brendshme. Përveç kësaj, për të vlerësuar 
paraprakisht nevojën dhe përshtatshmërinë 
e veprimit potencial të Agjencisë, mund të 
përdoren raportet përkatëse nga vendet BE+, 
nga vendet e treta, institucionet dhe agjencitë 
e BE-së, organizatat ndërkombëtare dhe 
organizatat e shoqërisë civile. 

Në fund, vendimet për angazhimin 
e Agjencisë, për përshkallëzimin e angazhimit 
ose për çlirimin nga angazhimi merren në 
konsultim me Komisionin Evropian dhe me 
Këshillin Drejtues të EUAA-së dhe miratohen 
përmes aprovimit të dokumenteve strategjike 
të programimit nga ky i fundit. 

Më pas formulohet, planifikohet dhe 
strukturohet përgjigjja e Agjencisë nëpërmjet 
instrumenteve të bashkëpunimit që ajo ka në 
dispozicion, përgjigje e cila më pas zbatohet, 
monitorohet dhe vlerësohet. Këshilli Drejtues 
do të qëndrojë i informuar për ecurinë 

e zbatimit të aktiviteteve përmes mjeteve të 
raportimit të Agjencisë dhe me përditësime 
specifike, nëse është rasti. 

Drejt një qasjeje të re globale 

Për të shoqëruar këtë strategji do të zhvillohet 
një katalog me llojet e ndryshme të 
ndërhyrjeve mbështetëse që EUAA-ja mund 
t’u ofrojë vendeve të treta. Ky “katalog 
i shërbimeve në veprimin e jashtëm” 
kontribuon për një qasje sa gjithëpërfshirëse, 
po aq elastike ku aktivitetet mund të 
përshtaten lehtësisht sipas një sërë mënyrash 
për mbështetjen. Ky dokument ndihmon për 
të dhënë përgjigje të menjëhershme ndaj një 
situate që mund të ndryshojë me shpejtësi në 
terren. Katalogu do të shërbejë edhe si themel 
për procesin e angazhimit dhe projektimin 
e instrumenteve të bashkëpunimit. 
Megjithatë, ai nuk zëvendëson fazën 
e vlerësimit të plotë të nevojave, e cila është 
po aq e rëndësishme për sqarimin 
e pritmërive, të kufizimeve të mundshme për 
mbështetjen dhe të parakushteve për 
procesin. 

Për çdo fushë tematike ku një vend ka nevojë 
për mbështetje, Agjencia do të synojë të japë 
një mbështetje vërtet globale. Duke përdorur 
“katalogun e shërbimeve në shërbimin 
e jashtëm” të lartpërmendur, do të hartohet 
një “paketë tematike”. 

Agjencia do të mbështetë ngritjen dhe 
forcimin e sistemeve të azilit dhe pritjes të 
vendeve të treta partnere duke lëvruar 
mbështetje për zhvillimin e kapaciteteve. 
Duke qenë se lloji i aktiviteteve në një paketë 
mbështetjeje dhe fushëveprimi i tyre tematik 
do të varen nga konteksti operacional, nga 
rezultati i vlerësimit të nevojave dhe nga 
burimet e disponueshme, fushëveprimi do të 
jetë përgjithësisht më i gjerë për vendet 
kandidate dhe ato kandidate potenciale. 

Paketa do të përbëhet nga veprimtari që 
synojnë ndarjen e njohurive për praktikat, 
përhapjen e orientimeve dhe mjeteve për një 
temë të caktuar dhe, sipas rastit, ato do të 
shoqërohen me sesionet e dhënies së 

informacionit për produktet e EUAA-së dhe 
përdorimin e synuar të tyre dhe/ose trajnimin 
në fushën tematike përkatëse të kurikulës 
evropiane në fushën e azilit. 

Sipas rastit, Agjencia do të përfshijë elemente 
me natyrë më praktike dhe “operacionale” në 
paketë. Ajo mund të përqendrohet më shumë 
në zhvillimin institucional, bashkërisht me 
autoritetet kombëtare. Këtu mund të hyjë 
zhvillimi i përbashkët i procedurave 
operacionale standarde, i seminareve ose 
i veprimtarive të tjera mësimore që synojnë të 
demonstrojnë zbatimin e mjeteve të 
mbështetjes ose të procedurave të 
përmirësuara dhe të mbështetin realizimin 
e tyre. Edhe vizitat studimore dhe misionet 
e ekspertëve në vendet BE+ për zyrtarët 
e vendeve të treta partnere do të ndihmojnë 
për rritjen e kapaciteteve dhe institucioneve 
ekzistuese. Agjencia do të ndihmojë edhe 
pjesëmarrjen e partnerëve nga Ballkani 
Perëndimor në takime të caktuara të rrjetit të 
BE-së. 

Në fazën fillestare të bashkëpunimit, vendeve 
që nuk janë në proces anëtarësimi mund t’u 
ofrohet një paketë më e kufizuar, për 
shembull qasje në modulet bazë të kurikulës 
evropiane në fushën e azilit. Në një fazë të 
dyte mund të konsiderohet përkthimi i këtyre 
moduleve dhe lëvrimi i moduleve të tjera. 

Përpjekje nga e tërë agjencia 

Nisur nga qasja “me paketë” të përshkruar me 
lart, arritja e objektivave të kësaj Strategjie do 
të kërkojë që Agjencia të përdorë një 
përpjekje nga e tërë Agjencia. Zbatimi kërkon 
burime dhe mbështetet në njohuritë dhe 
ekspertizën nga e gjithë Agjencia. Qendra 
e Agjencisë për Njohuritë në fushën e Azilit 
kontribuon në përpjekjet e Agjencisë në 
vendet e treta duke përhapur në vendet 
e treta orientimet praktike, mjetet dhe 
këshillat teknike për azilin dhe pritjen të 
projektuara për vendet BE+. Qendra për 
Trajnimin dhe Zhvillimin Profesional jep 
kontribut me mbështetje plotësuese. Ajo 
dërgon trajnerë ekspertë të mbajnë trajnime 

në vendet e treta sipas moduleve përkatëse 
të kurikulës evropiane në fushën e azilit. Aty 
ku kërkohet, bashkëpunimi operacional 
lehtësohet nga Qendra e Operacioneve, pasi 
kjo qendër mban ekspertizën në terren të 
Agjencisë. 

Edhe pse udhëhiqet nga një njësi/sektor 
i posaçëm, zbatimi i mbështetjes për vendet 
e treta është një përpjekje e përbashkët e të 
gjithë agjencisë. Tri qendrat e lartpërmendura 
kanë personel të përkushtuar së pari për të 
mbështetur vendet BE+. Prandaj, programimi 
strategjik për mbështetjen ndaj vendeve të 
treta duhet të jetë brenda kufijve të aftësive 
mbështetëse të qendrave të ndryshme. 

Përshtatja e mënyrave të mbështetjes me 
kontekstin specifik 

Shkalla në të cilën Agjencia do të përshtatë 
mbështetjen e saj në pajtim me nevojat dhe 
interesat e identifikuara të vendit partner varet 
nga burimet e disponueshme, duke mbajtur 
parasysh përpjekjet e lartpërmendur si 
përpjekje nga e tërë agjencia. Në disa raste, 
përshtatja e produkteve të EUAA-së me 
kontekstin specifik të një vendi partner mund 
të mos jetë e mundur. 

Dallimet në llojin dhe fushëveprimin tematik të 
mbështetjes si dhe në kornizat 
e bashkëpunimit do të bëhen duke zbatuar 
një qasje të diferencuar, në varësi të vendit 
partner specifik dhe të përparësisë që i jepet 
në përputhje me kuadrin zbatues të 
Agjencisë. Në këtë kuptim, Agjencia do të 
ndërtojë ndërhyrjet e saj në bazë të 
objektivave të ndryshme strategjike që ajo ka 
në rajone të ndryshme, duke marrë gjithashtu 
në konsideratë nevojat dhe interesat e vendit. 

Duke qenë se objektivi strategjik 
i mbështetjes në vendet e përfshira në 
Politikën e Fqinjësisë me BE-në është forcimi 
i hapësirës së mbrojtjes dhe rritja 
e standardeve, në vendet kandidate dhe ato 
kandidate potenciale mbështetja shkon një 

hap më tej. Ajo orientohet drejt përgatitjes së 
autoriteteve kompetente për pjesëmarrjen 
e tyre të ardhshme në CEAS. EUAA-ja synon 
të mbështetë harmonizimin e kornizave ligjore 
kombëtare në fushën e migracionit dhe azilit 
si dhe zbatimin e tyre në praktikë me CEAS-in. 
Nevojitet të arrihet kjo konvergjencë për të 
përmbushur kriterin e parashikuar në 
Kapitullin 24 “Drejtësia, Liria dhe Siguria” dhe 
për të bërë progres drejt integrimit në BE. 

Në vendet jashtë Politikës së Fqinjësisë me 
BE-në (të përmendura në këtë dokument si 
vende “përgjatë gjithë rrugës”), Agjencia do të 
synojë edhe forcimin e hapësirës së 
mbrojtjes, por do ta bëjë këtë vetëm në fushat 
përkatëse të ngushta ku Agjencia mund të 
japë vlerë të shtuar si lojtar i vogël me 
ekspertizë unike. 

Pavarësisht vendit partner, fuqia dhe vlera 
e shtuar e bashkëpunimit të Agjencisë 
qëndrojnë në sjelljen e perspektivës 
evropiane dhe në dhënien e njohurive për 
acquis e BE-së dhe standardet evropiane. 
Përveç kësaj, Agjencia është në pozitën më të 
mirë për të lehtësuar shkëmbimet 
e informacionit ndërmjet homologësh me 
ekspertët e BE-së (ofruar së brendshmi nga 
Agjencia ose nga vendet BE+) për praktikat 
më të mira të BE-së në fushën e azilit dhe 
pritjes. Në këtë kuptim, ajo plotëson mandatin 
dhe punën e organizatave ndërkombëtare të 
specializuara në fushën e migracionit dhe 
azilit. 

Trajtimi i kërkesave për të ndihmuar 
angazhimin operacional të vendeve BE+ 

Në vitin 2022, Agjencia përftoi përvojën 
e parë duke ndihmuar në bashkëpunimin 
operacional midis vendeve BE+ dhe një vendi 
të tretë, pasi ajo dislokoi një ekip në Moldavi 
për të mbështetur transferimin e personave të 
zhvendosur nga Moldavia drejt vendeve BE+ 
vullnetare duke dhënë informacion. Në të 
ardhmen, Agjencia mund mbështetet në këtë 
përvojë të parë pozitive, duke përshtatur 

ndërkohë qasjen e saj ndaj kontekstit të ri 
specifik. Në përputhje me qasjen e saj të 
bazuar te marrëdhëniet, mundësia për të 
ndihmuar bashkëpunimin operacional do t’u 
rezervohet vendeve kandidate dhe atyre 
kandidate potenciale. 
 
Në këtë kuadër, do të shqyrtohen disa rrugë 
të mundshme: për shembull, nëse vendet BE+ 
kanë vullnetin t’u sigurojnë dhe/ose 
financojnë vendeve të treta lëvrimin 
e pajisjeve të lidhura me azilit ose pritjen, 
EUAA-ja mund të japë mbështetje me 
specifikimet e përgjithshme teknike dhe 
trajnimet/orientimet që lidhen me to. 

Instrumentet tona të bashkëpunimit 

Për të përmbushur objektivat e veprimit të saj 
të jashtëm, EUAA-ja do të bëjë përpjekje të 
përdorë sa më mirë instrumentet që ka në 
dispozicion. EUAA-ja do të përdorë 
instrumentin më të përshtatshëm për të 
planifikuar, strukturuar dhe lëvruar 
mbështetjen e saj. Duke marrë parasysh 
hapësirën e manovrimit, zgjedhja 
e instrumentit do të varet nga fakti nëse vendi 
partner është vend në proces anëtarësimi, 
vend i përfshirë në politikën e fqinjësisë me 
BE-në apo vend “përgjatë gjithë rrugës”. 
 
Instrumentet e bashkëpunimit në dispozicion 
të Agjencisë për të zbatuar veprimtaritë në 
vendet e treta janë: ndërhyrjet ad hoc, 
projektet, udhërrëfyesit për bashkëpunimin 
dypalësh, oficerët e ndërlidhjes dhe 
marrëveshjes e punës. 
 
Duke qenë se udhërrëfyesit dhe projektet do 
të jenë instrumente bashkëpunimi me vendet 
në proces anëtarësimi dhe me vendet 
e përfshira në fqinjësinë me BE-në, ato nuk 
përjashtohen si instrumente bashkëpunimi 
për vendet “përgjatë gjithë rrugës”. 

EUAA-ja do të zgjedhë më shpesh forma “më 
të lehta” bashkëpunimi me vendet “përgjatë 
gjithë rrugës”, të cilat do të jenë ndërhyrje të 
shënjestruara, më shumë të një natyre ad hoc, 
të cila synojnë të trajtojnë boshllëqe specifike. 

Aty ku do të jetë e mundur, Agjencia do të 
ndërhyjë duke bashkuar proceset ekzistuese 
të aktorëve të tjerë dhe duke punuar nën 
korniza më të gjera, në vend që të nisë nisma 
vetjake për zhvillimin e kapaciteteve në 
shkallë të vogël (p.sh. nismat “Team Europe”, 
Proceset/Dialogët për Migracionin, nismat 
mbështetëse të Grupit të Mbështetjes së 
UNHCR-së për Kapacitetet në fushën e Azilit 
dhe bashkëpunimi me Qendrën 
Ndërkombëtare për Zhvillimin e Politikave të 
Migracionit (ICMPD) për trajnimin në 
kontekstin e Partneritetit për Kapacitetet në 
fushën e Migracionit për Mesdheun). 
 
Udhërrëfyesit, projektet dhe ndërhyrjet 
ad hoc do të miratohen zyrtarisht dhe do të 
formalizohen me anë të shkëmbimit të letrave 
ndërmjet niveleve të duhura të vendit 
përfitues dhe Agjencisë. Mundësia 
e nënshkrimit të marrëveshjeve të punës do të 
vazhdohet të shqyrtohet si shenjë 
e intensifikimit të partneritetit të Agjencisë me 
disa vende partnere. 
 
Vënia e bashkëpunimit me një vend nën 
kornizën e një marrëveshjeje pune mund të 
marrë rëndësi të veçantë aty ku Agjencia do 
të dislokojë një oficer ndërlidhjeje. Këto 
korniza bashkëpunimi shprehin nivelin më të 
lartë të angazhimit për bashkëpunim afatgjatë 
me një vend të tretë. 

Oficerët e ndërlidhjes 

Mandati i EUAA-së e pajis Agjencinë me 
mundësi të reja për të mbajtur dhe rritur 
marrëdhëniet e saj me vendet e treta, pasi ky 
mandat e lejon Agjencinë të vendosë prani të 
rritur në vendet e treta, edhe duke dislokuar 
oficerë ndërlidhjeje. Duke vepruar si ndërfaqe 
me autoritetet vendase, ata do të lehtësojnë 
komunikimin dhe fluksin e informacionit si dhe 
do të ndërtojnë dhe mbajnë marrëdhëniet 
efektive dhe mekanizmat e bashkërendimit 
me autoritetet kompetente dhe me aktorët 
kryesorë në terren. Në mënyrë të veçantë, ata 

 
(8) Komunikimi i Komisionit Evropian i vitit 2018 për “një 
perspektivë të besueshme zgjerimi si dhe për një angazhim të 
përforcuar të BE-së me Ballkanin Perëndimor” (COM/2018/065) 
kërkonte që “politikat e brendshme të BE-së të shtrihen edhe 

do të bashkërendojnë ngushtësisht me 
Delegacionet e BE-së, me organizatat 
ndërkombëtare dhe, sipas rastit, me palët 
e tjera të interesuara në terren. 
 
Kriteret e përkufizuara nga Rregullorja 
e EUAA-së do të përcaktojnë vendet ku do të 
dislokohet oficeri i ndërlidhjes. Këto kritere 
përfshijnë përputhjen e praktikave të vendit 
në menaxhimin e azilit dhe migracionit me 
standardet e pacenueshme të të drejtave të 
njeriut, situatën e azilit në vendin e tretë dhe 
ndikimin e situatës së azilit në BE. Përveç 
kësaj, propozimet e Agjencisë për të dislokuar 
oficerë ndërlidhjeje do të jenë në pajtim me 
përparësinë që u jepet vendeve/rajoneve 
sipas qasjes së bazuar te marrëdhëniet. 
Agjencia do të marrë parasysh edhe praninë 
e mundshme të aktorëve të tjerë në terren, 
duke përfshirë Oficerët Evropianë të 
Ndërlidhjes për Migracionin (EMLO), Oficerët 
e tjerë të ndërlidhjes të agjencive të tjera  
e JHA dhe zyrat e organizatave 
ndërkombëtare; të marra së bashku me 
situatën e sigurisë në vendin e tretë. Kudo që 
të jetë e mundur, oficerët e ndërlidhjes duhet 
të strehohen në mjediset e Delegacionit të 
BE-së. 
 
Integrimi i vendeve kandidate dhe atyre 
kandidate potenciale në strukturat e EUAA-
së 
 
Një prej mënyrave në të cilat EUAA-ja mund të 
synojë të përafrojë sa më shumë standardet 
dhe praktikat në fushën e azilit dhe pritjes të 
vendeve kandidate dhe atyre kandidate 
potenciale me ato të BE-së, është përfshirja 
e tyre në strukturat ekzistuese të EUAA-së. 
 
Fillimisht, kjo qasje do t’u rezervohet vendeve 
kandidate dhe kandidate potenciale të 
Ballkanit Perëndimor. Në këtë aspekt, EUAA-
ja u përgjigjet komunikimeve të ndryshme nga 
Komisioni dhe Përfundimeve të Këshillit 
Evropian (8). Kjo gjë do t’u bëjë të mundur 

në Ballkanin Perëndimor”, të “bëjë përpara bashkëpunimi 
strategjik dhe operacional me Ballkanin Perëndimor për 

partnerëve nga Ballkani Perëndimor të 
përfitojnë nga shkëmbimi i informacionit 
ndërmjet homologësh në Shtetet Anëtare 
dhe, sipas rastit, do të mundësojë përfshirjen 
e tyre në zhvillimin e produkteve të EUAA-së, 
të cilat tashmë ata i kanë në përdorim ose do 
t’i përdorin pasi të bëhen anëtarë të BE-së. Në 
të njëjtën kohë, vendet BE+ mund të përfitojnë 
edhe nga shkëmbimi i informacionit, 
i garantuar nga ndërvarësia e ngushtë 
e dimensionit të brendshëm dhe të jashtëm të 
CEAS-it. Në mënyrë specifike, vendet BE+ 
mund të përfitojnë nga kontributi i tyre në 
Sistemin e Informacionit & Dokumentacionit, 
pasi ai të bëhet publik. 
 
Kjo nismë e integrimit gradual ka nisur tashmë 
me disa partnerë të Ballkanit Perëndimor që 
marrin pjesë në disa rrjete të EUAA-së. EUAA-
ja do të shqyrtojë vlerën e shtuar të 
pjesëmarrjes së BP-së në çdo rrjet të saj për 
të kuptuar cila qasje është më 
e përshtatshmja, duke marrë parasysh 
shqetësimet, sidomos ato që lidhen me 
sensitivitetin e të dhënave dhe të 
informacionit. Agjencia do të përcaktojë nëse 
do të duhet të përdoret një qasje 
e diferencuar për partnerë të ndryshëm dhe 

 
migracionin”, dhe të “integrohet më tej Ballkani Perëndimor në 
rrjetet ekzistuese të njohurive në BE”. Përveç kësaj, 
përfundimet e Këshillit Evropian të 23 qershorit 2022 i ftonin të 

rrjete të ndryshme, me një fokus fillestar tek 
ato më të rëndësishmet dhe më të 
përshtatshmet për integrimin. 
 
Aty ku rrjeti i EUAA-së ka terma zyrtare të 
referencës, këto mund të kërkojnë ndryshime 
sipas procedurave përkatëse. Edhe pse 
Agjencia do të nxitë rrjetet të ofrojnë 
integrimin më të gjerë të mundshëm duke 
përfshirë, sipas rastit, mbledhjet drejtuese të 
rrjetit, vendimet për kuadrin kohor dhe llojin 
e pjesëmarrjes së ofruar, në analizë të fundit, 
u takojnë anëtarëve të secilit rrjet. 
 
Përveç shqyrtimit të pjesëmarrjes në 
strukturat e EUAA-së, ajo do të vazhdojë të 
nxitë bashkëpunimin ndër-rajonal dhe ngritjen 
e rrjeteve rajonale (si rrjeti rajonal 
i Informacionit për Vendin e Origjinës në 
Ballkanin Perëndimor). Në të njëjtën kohë, do 
të shihet nëse është i përshtatshëm 
ndërveprimi ndërmjet rrjeteve rajonale të 
profesionistëve në Ballkanin Perëndimor dhe 
platformave ekzistuese të bashkërendimit të 
EUAA-së, për shembull nëpërmjet organizimit 
të sesioneve të përbashkëta. 
 

gjithë aktorët përkatës të ‘”çonin përpara integrimin gradual 
ndërmjet Bashkimit Evropian dhe rajonit gjatë vetë procesit të 
zgjerimit në mënyrë të kthyeshme dhe të bazuar në merita”. 

5. Risistemimi dhe pranimet humanitare 

Mbështetja operacionale 

Struktura Mbështetëse për Risistemimin (RSF) 
në Stamboll 

Sipas parashikimeve për të ardhmen, Turqia 
do të mbetet një vend me përparësi për 
shumë vende BE+ risistemuese, edhe për 
shkak të Deklaratës BE-Turqi. Prandaj EUAA-
ja do të vazhdojë të mbështetë vendet e BE+ 
nëpërmjet RSF-së. Në vitin 2021, pas 
vlerësimit pozitiv që mori faza pilote e RSF-së 
(2019-2021), Agjencia nënshkroi një kontratë 
kuadër katërvjeçare me Shërbimet Jezuite për 
Refugjatët në Kroaci dhe me partnerin e saj, 
Komisionin Katolik Ndërkombëtar për 

Migracionin (ICMC). Prandaj, EUAA-ja do të 
vazhdojë të bashkërendojë lëvrimin 
e shërbimeve në RSF, duke punuar 
ngushtësisht me një numër në rritje vendesh 
BE+ për të mbështetur zbatimin 
e angazhimeve të tyre kundrejt risistemimit 
dhe pranimeve humanitare dhe për të 
lehtësuar zgjidhet e rritura ligjore për 
refugjatët. 

RSF-ja është zgjidhje me një sportel unik për 
vendet BE+ që kryejnë operacione risistemimi 
dhe pranimesh humanitare nga Turqia. Kjo 
strukturë merret me misionet e përzgjedhjes, 
intervistat, orientimin kulturor ose me misionet 
e orientimit para nisjes, qoftë me prani fizike, 

qoftë në format hibrid ose në distancë. Ajo 
ofron shërbimet e planifikimit, përkthimit, 
dhënies së informacionit, merret me 
rregullimin e strehimit dhe të vakteve të 
ushqimit për refugjatët, me kujdesin për 
fëmijët, jep mbështetje për TI, vlerësim 
mjekësor etj. Ambicia është të trajtohet pjesa 
më e madhe e sfidave logjistike të lidhura me 
misionin e një vendi BE+, në mënyrë që 
ekspertët operacionalë të vendeve BE+ të 
mund të përqendrohen në detyrat e tyre 
thelbësore. Organizimi i shërbimeve mund të 
përshtatet me nevojat, kërkesat dhe 
procedurat e ndryshme të vendeve BE+ dhe 
shkalla e tyre mund të rritet ose të ulet. 

Qasja e shërbimeve në afërsi 

Vlera e shtuar e RSF-së është pranuar 
gjerësisht dhe është vlerësuar shumë nga 
vendet BE+. 

Kjo është arsyeja pse, menjëherë pas fazës 
pilote, EUAA-ja dhe vendet BE+ kanë hyrë në 
diskutime për mundësinë e “kopjimit” të 
konceptit të RSF-së. Përfundimi është se, për 
të trajtuar nevojat operacionale të vendeve 
BE+ jashtë fushëveprimit të Turqisë, Agjencisë 
i nevojitet një nivel elasticiteti që nuk mund të 
garantohet vetëm duke kopjuar modelin 
e RSF-së. Nevojitet një evolucion në koncept. 

Jashtë Turqisë, vendet BE+ risistemojnë nga 
një larmi vendesh të treta, në shifra shumë më 
të vogla dhe me përparësi të ndryshme 
kombëtare, duke u bazuar ose përveç 
përparësive të BE-së dhe nevojave globale të 
UNHCR-së për risistemim. Zgjedhja 
e vendeve prioritare nga ku bëhen 
risistemimet ndikohet së tepërmi nga 
zhvillimet politike të brendshme dhe të 
jashtme, siç pasqyrohet në procesin 
e angazhimit të BE-së. Të gjitha këto 
ndryshore vështirësojnë kryerjen e një 
planifikimi të parashikueshëm dhe justifikimin 
e investimeve afatgjata në një vend të vetëm 
përveç Turqisë. 

Propozimi i Agjencisë është të përdoret qasja 
e shërbimeve në afërsi, për të mbështetur 
vendet BE+ në shumë vende të treta dhe jo 
thjesht në një vend jashtë Turqisë. Kjo qasje 
do të maksimizojë zhdërvjelltësinë dhe 
elasticitetin e mbështetjes së EUAA-së dhe do 
t’i bëjë të mundur Agjencisë të plotësojë 
nevojat e vendeve BE+ që ndryshojnë me 
shpejtësi, në një fushëveprim gjeografik më të 
gjerë. 

Agjencia synon të nënshkruajë kontrata 
kuadër të shënjestruara për të ofruar në 
shumë vende të treta një gamë shërbimesh të 
krahasueshme me ato që lëvrohen nga RSF-ja 
në Stamboll. 

Në vend që të kemi një strukturë fizike të 
përhershme në një vend, këto kontrata kuadër 
do të bënin të mundur dhënien e mbështetjes 
së përkohshme me shërbimet përkatëse, për 
aq kohë sa nevojiten. Në varësi të kushteve 
vendase, kjo mbështetje e përkohshme mund 
të lëvrohet në mjedise të menaxhuara nga një 
larmi aktorësh: BE-ja, vendet BE+, organizatat 
ndërkombëtare, organizatat e shoqërisë civile 
ose subjektet private. Këto mjedise do të 
duhet të respektojnë normat dhe standardet 
përkatëse të BE-së. 

Mbështetje për bashkërendimin 

Që prej krijimit të tij në janar 2020, Rrjeti për 
Risistemimin dhe Pranimet Humanitare është 
kthyer në forum reference për vendet BE+ të 
angazhuara ose të interesuara për skemat 
e risistemimit ose të pranimeve humanitare. 

Synimi i Rrjetit është të ndihmojë dhe rritë 
bashkëpunimin operacional ndërmjet 
autoriteteve kombëtare të vendeve BE+ dhe 
aktorëve përkatës, si në nivelin strategjik 
ashtu edhe në nivelin operacional, të cilët 
lidhen me risistemimin dhe pranimet 
humanitare. 

Rrjeti ka dëshmuar se është instrument elastik: 
grupet specifike të punës janë ngritur nën 
ombrellën e tij për të nxitur zhvillimet 
konceptuale dhe operacionale në disa fusha 
kryesore, si sponsorizimi nga komuniteti, 
dhënia e informacionit në lidhje me 
risistemimin dhe monitorimi dhe vlerësimi në 
risistemim. 

Nisja e Platformës së ekspertëve për rrugët 
e sigurta për afganët në tetor 2021, provon 
vitalitetin dhe përshtatshmërinë e Rrjetit. 
Platforma e ekspertëve synon, për aq kohë sa 
është me rëndësi, të sigurojë bashkërendimin 
evropian dhe global në përpjekjet për të 
ofruar dhe rritur kanalet ligjore dhe të sigurta 
për afganët e cenueshëm në nevojë për 
mbrojtje ndërkombëtare. Pjesëmarrësit janë 
vendet BE+, Australia, Kanadaja, Mbretëria 
e Bashkuar, Shtetet e Bashkuara të Amerikës 
si dhe UNHCR-ja, Organizata Botërore për 
Migracionin (IOM), ICMPD-ja dhe palë të tjera 
të interesuara. 

Me kërkesë të vendeve BE+ dhe në 
bashkërendim me Delegacionet e BE-së në 
vendet e treta, Rrjeti dhe në mënyrë specifike 
EUAA-ja munden gjithashtu të ndihmojnë 
dialogët me vendet e treta për çështjet 
praktike që ndikojnë në zbatimin e risistemimit 
dhe të pranimeve humanitare (për shembull 
disponueshmëria e dokumenteve të udhëtimit 
ose e lejeve të daljes). 

Përkrah veprimtarive të Rrjetit, EUAA-ja 
vazhdon të punojë ngushtësisht me partnerët 
e saj në BE dhe në forumet globale si Forumi 
i nivelit të lartë për risistemimin, Konsultimet 
vjetore tripalëshe për risistemimin dhe Grupi 
qendror për situatat prioritare. EUAA-ja ndjek 
edhe diskutimet për rrugët plotësuese të 
lidhura me mbrojtjen ndërkombëtare, me 
qëllimin për të konsideruar mbështetjen 
potenciale brenda mandatit të Agjencisë. 

 
(9) Në fillim u zhvillua brenda kuadrit të projektit “Facilitating 
Resettlement and Refugee Admission through New 

Kontaktet dhe bashkërendimi i afërt me 
UNHCR-në dhe IOM-in ndihmohen me anë të 
takimeve tripalëshe çdo tremujor. 
Angazhohen shpesh edhe partnerët e tjerë si 
ICMC-ja, Nisma Globale për Sponsorizimin 
e Refugjatëve (GRSI) dhe Instituti për Politikat 
e Migracionit (MPI), si dhe shoqëria civile në 
përgjithësi nëpërmjet forumit konsultativ të 
EUAA-së. 

Zhvillimi i kapaciteteve 

EUAA-ja do të vazhdojë të krijojë dhe ofrojë 
mjete, trajnim dhe veprimtari për zhvillimin 
e kapaciteteve të lidhura me risistemimin dhe 
pranimet humanitare, ku vendet BE+ janë 
përfitueset kryesore. 
 
EUAA-ja mund të mbështetë projektimin dhe 
ngritjen e programeve të risistemimit dhe 
pranimeve humanitare, në rastet ku këto 
programe nuk ekzistojnë ose ku ato ku kanë 
nevojë të ndryshohen, duke përfshirë fazat 
e nevojshme pilote ose planet e menaxhimit 
të ndryshimeve organizative që kërkohen për 
të zbatuar këto programe. EUAA-ja mbështet 
edhe vendet BE+ me trajnime specifike për 
risistemimin dhe me një larmi mjetesh për të 
zbatuar programet e risistemimit dhe 
pranimeve humanitare në mënyrë efektive 
dhe efikase. Për shembull, mjetet 
operacionale të EUAA-së për risistemimin (9) 
janë ndërtuar për të mbuluar fusha si dhënia 
e informacionit dhe organizimi i misioneve të 
përzgjedhjes dhe transferimeve. 

Si pjesë e kurikulës evropiane në fushën 
e azilit, EUAA-ja mund të japë trajnime 
gjithëpërfshirëse për risistemimin, duke 
u dhënë profesionistëve informacione se 
çfarë pasojash kanë risistemimi dhe pranimet 
humanitare, për kë janë dhe si mund të 
organizohen dhe kryhen në praktikë. EUAA-ja 
është gjithashtu e angazhuar të zgjerojë 

Knowledge” [Lehtësimi i Rivendosjes dhe Pranimi i Refugjatëve 
nëpërmjet "Njohurisë së Re] (EU-FRANK). 

ofertën e saj të trajnimit për çështjet praktike 
të lidhura me fazat e ndryshme të procesit të 
risistemimit. 

Në varësi të nevojave dhe interesave, 
Agjencia do të japë asistencë për zhvillimin 
e kapaciteteve edhe për vendet e treta 
partnere për të rritur njohuritë dhe kuptimin 
e programeve të risistemimit dhe pranimeve 
humanitare. 

Komunikimi 

Kontributet e EUAA-së në fushatat e gjera të 
komunikimit të BE-së të cilat synonin njerëzit 
që i kanë ikur pushtimit rus në Ukrainë 
treguan aftësinë e Agjencisë për të arritur dhe 
komunikuar në mënyrë efektive me grupet 

e synuara. Agjencia ka zhvilluar edhe një 
metodologji që i kushtohet dhënies së 
informacionit, në kuadrin e projektit “Let’s 
Speak Asylum” me fokus të veçantë te 
risistemimi dhe pranimet humanitare. 

Duke pasur parasysh ekspertizën e saj në 
rritje në këtë fushë, vendet BE+ i kanë kërkuar 
EUAA-së t’i asistojë me fushata 
ndërgjegjësuese dhe komunikimi që synojnë 
të promovojnë dukshmërinë e programeve të 
BE-së për risistemimin dhe pranimet 
humanitare. EUAA-ja do të shqyrtojë bashkë 
me vendet BE+ të interesuara rrugët për të 
shkëmbyer historitë e refugjatëve të 
risistemuar dhe për të zhvilluar materiale 
informuese për risistemimin dhe pranimet 
humanitare.  

6. Financimi dhe burimet njerëzore 

Duke qenë se mandati “thelbësor” i EUAA-së 
qëndron në dimensionin e brendshëm, 
dimensionit të jashtëm i është kushtuar 
drejtpërdrejt një pjesë shumë e vogël e buxhetit 
dhe burimeve njerëzore të EUAA-së. Mandati 
i zgjeruar i EUAA-së dhe kërkesat në rritje për 
mbështetje nga vendet BE+ po vazhdojnë të 
rritin trysninë mbi burimet e kufizuara të 
Agjencisë. Për këto arsye, mbështetja ndaj 
vendeve të treta por varet gjithnjë e më shumë 
nga financimet e jashtme (10). Që prej vitit 2016, 
EUAA-ja ka përfituar nga financimet e marra nga 
Instrumenti i Asistencës së Para-anëtarësimit 
(IPA), të cilat kanë synuar mbështetjen 
e partnerëve nga Ballkani Perëndimor në 
përpjekjet e tyre për të harmonizuar sistemet 
e azilit dhe pritjes me standardet e CEAS-it. 
EUAA-ja ka përfituar edhe nga financimet 
vullnetare të vendeve BE+ për të mbështetur 
punën e saj në Afrikën e veriut. 

Të ndërgjegjshëm se sipas parashikimeve 
kufizimet në burime me gjasë do të vazhdojnë 
në të ardhmen dhe përveç përpjekjeve për të 
alokuar burimet me elasticitet sipas nevojës, 
EUAA-ja do të vazhdojë përpjekjet e saj për të 
siguruar financime nga fondet e BE-së dhe nga 
vendet BE+. 

Përveç fondeve IPA, do të kërkohet financim nga 
Instrumenti për Fqinjësinë, Zhvillimin dhe 
Bashkëpunimin Ndërkombëtar (NDICI) -Global 
Europe, mundësisht në bashkëpunim me 
partnerët (si ICMPD-ja, UNHCR-ja), në mënyrë që 
Agjencia të mund të mbështetë vendet në 
rajone të tjera, për shembull vendet e reja 
kandidate dhe vendet kandidate potenciale që 
nuk janë mbuluar ende nga IPA dhe nga 
bashkëpunimi në kuadrin e Fqinjësisë Jugore. 

 
(10) Në përputhje me nenin 35 paragrafi 5 i Rregullores së 
EUAA-së: “Agjencia mund të përfitojë financime nga Bashkimi 
Evropian në përputhje me dispozitat e instrumenteve përkatëse 
që mbështetin politikën e jashtme të Bashkimit Evropian”. 

Siç është sugjeruar nga vendet BE+, Agjencia do 
të shqyrtojë edhe rrugët për të përmirësuar 
shkëmbimin e informacionit dhe njohurive 
ndërmjet rrjeteve dhe komiteteve IPA dhe 
NDICI, për të shmangur dublikimin e përpjekjeve 
dhe për të siguruar që veprimet e ndërmarra 
ndër palët e interesuara të kenë karakter 
plotësues. Ekspertiza dhe këshillimi teknik 
i Agjencisë mund të jenë të çmuara, sidomos në 
fazën e programimit dhe planifikimit të 
ndërhyrjeve që lidhen me azilin dhe pritjen. 

Mund të mblidhen financime të tjera vullnetare 
nga vende BE+ nën kuadrin e Mekanizmit 
Vullnetar të Solidaritetit (VSM) (11). Vendet BE+ që 
zgjedhin të zbatojnë masa alternative për 
solidaritetin munden të financojnë për shembull 
projektet e EUAA-së në vendet e treta, nëse kjo 
gjë është në përputhje me nevojat 
e identifikuara. Sipas Deklaratës për VSM-në, 
mësimet e nxjerra nga zbatimi i tij do të 
shërbejnë për të ushqyer negociatat për 
mekanizmin e përhershëm të solidaritetit, i cili 
do të përfshihet në Rregulloren për Menaxhimin 
e Azilit dhe Migracionit. Duhet të theksohet se, 
në mënyrë që fondet t’i shërbejnë qëllimit të 
tyre, do të duhet të jetë e mundur të punësohet 
personel për projektet duke përdorur pjesë nga 
këto financime. 

Mandati i ri i EUAA-së i jep Agjencisë 
mundësinë për të dhënë grante. Sipas rastit dhe 
pasi Agjencia të ketë zhvilluar kuadrin e kërkuar 
për të dhënë dhe menaxhuar këto grante, ato do 
të merren në konsideratë si një alternativë për të 
dhënë mbështetje për vendet e treta lidhur me 
zhvillimin e kapaciteteve, risistemimin dhe 
pranimet humanitare. 

(11) Deklarata e Solidaritetit e dakorduar më 
22 qershor 2022 parashikon një mekanizëm solidariteti 
vullnetar dhe të përkohshëm për një vit, duke ofruar kështu një 
mundësi për të nxjerrë mësime dhe për të bërë kalimin në të 
ardhmen drejt sistemit të përhershëm në kuadrin e Paktit. 

7. Bashkëpunimi dhe bashkërendimi me palët 
e interesuara 

Bashkëpunimi me vendet BE+ 

Vendet BE+ janë në qendrën e Agjencisë. Ato 
përfaqësohen si në Këshillin Drejtues, i cili jep 
orientimet e përgjithshme për të gjitha 
veprimtaritë e Agjencisë dhe sigurohet që 

Agjencia të kryejë detyrat e saj, ashtu edhe në 
rrjetet tematike të Agjencisë. 

Rrjeti i Bashkëpunimit me Vendet e Treta, 
Rrjeti për Risistemimet dhe Pranimet 
Humanitare si dhe grupet e tyre të punës 
tematike dhe gjeografike, janë vektorët 

parësorë për të rritur bashkëpunimin ndërmjet 
vendeve BE+, vendeve të treta partnere dhe 
organizatave përkatëse. Rritja 
e bashkërendimit në këto Rrjete parandalon 
dublikimin e përpjekjeve dhe bën të mundur 
që veprimet e jashtme të plotësojnë njëri-
tjetrin. Mjetet e bashkërendimit përfshijnë 
bazën e të dhënave për projektet, i cili ka 
qëllimin të japë një panoramë të përgjithshme 
të projekteve në fushën e azilit dhe pritjes të 
cilat por planifikohen ose zbatohen në vendet 
e treta si dhe të bëjë një ushtrim të hartëzimit 
të tyre, nëse është rasti. 

Përveç kësaj, EUAA-ja ka miratuar dhe 
përpiqet të zbatojë në praktikë qasjen “Team 
Europe” në të gjitha veprimet e saj të lidhura 
me risistemimin dhe mbështetjen ndaj 
vendeve të treta partnere. 

Bashkëpunimi me vendet BE+ është thelbësor 
për lëvrimin e veprimeve të EUAA-së në 
dimensionin e jashtëm. Zgjerimi i mbështetjes 
së EUAA-së në dimensionin e jashtëm do të 
varet pjesërisht nga rritja e angazhimit të 
vendeve BE+. Ato japin asistencë në natyrë 
dhe asistencë financiare si dhe ekspertizë 
teknike. Vendet partnere përfitojnë shumë 
nga shkëmbimet praktike ndërmjet 
homologësh të organizuara dhe të moderuara 
nga EUAA-ja. 

Bashkëpunimi me institucionet, organet 
dhe agjencitë e BE-së 

Gjatë planifikimit dhe zbatimit në veprimin 
e jashtëm, EUAA-ja do të bashkëpunojë 
ngushtësisht me Komisionin Evropian, në 
veçanti me DG HOME, në përputhje me 
marrëveshjen e punës ndërmjet Agjencisë 
dhe DG HOME për bashkëpunimin në fushën 
e veprimit të jashtëm (neni 41, paragrafi 1, 
germat a dhe b). 
 
Përveç kësaj, në përputhje me Rregulloren 
(neni 35, paragrafët 1 dhe 2) dhe me 
marrëveshjen e punës me Shërbimin të 
Veprimit të Jashtëm Evropian (EEAS), Agjencia 

do të bashkëpunojë me autoritetet e vendeve 
të treta me mbështetjen dhe në bashkërendim 
me EEAS-in dhe Delegacionet e Bashkimit 
Evropian. Nëpërmjet dërgimit të personelit të 
projekteve dhe/ose oficerëve të ndërlidhjes 
në vendet e treta, të vendosur në mjediset 
e Delegacioneve, Agjencia do të intensifikojë 
bashkëpunimin dhe konsultimin e saj me 
Delegacionet. 
 
Agjencia do të punojë ngushtësisht edhe me 
DG NEAR, DG INTPA dhe me Agjencitë 
e  e JHA. 

Agjencia do të ndjekë zhvillimet në agjendën 
e BE-së, do të promovojë punën e saj, vlerën 
e shtuar dhe arritjet me palët e interesuara në 
BE dhe, aty ku do të jetë nevoja, do të rritë 
ndërgjegjësimin për sfidat e saj. Për këtë 
qëllim, ajo do të marrë pjesë, sa herë do të jetë 
e ftuar, në forumet strategjike dhe 
operacionale në Bruksel. Bëhet fjalë kryesisht, 
por jo përjashtimisht, për Grupin e Punës për 
Aspektet e Jashtme të Azilit dhe Migracionit 
(EMWP), Mekanizimi Operacional 
i Bashkërendimit për Dimensionin e Jashtëm 
të Migracionit (MOCADEM) dhe dialogët e BE-
së për Migracionin. 

Bashkëpunimi me organizatat 
ndërkombëtare dhe me shoqërinë civile 

Përveç vendeve BE+ dhe institucioneve të BE-
së, EUAA-ja bashkërendon veprimin e saj të 
jashtëm me organizatat ndërkombëtare, në 
përputhje me detyrën e saj për të 
bashkëpunuar në mirëbesim dhe për të 
shkëmbyer informacion. Këtu përfshihen, por 
jo përjashtimisht, UNHCR-ja, IOM-i, ICMPD-ja, 
Konsultimet Ndërqeveritare për Migracionin, 
Azilin dhe Refugjatët (IGC), Këshilli i Evropës, 
Organizata për Bashkëpunimin dhe Zhvillimin 
Ekonomik (OECD), Nisma Rajonale për 
Migracionin, Azilin dhe Refugjatët (MARRI) dhe 
Platforma e Përbashkët e Bashkërendimit 
(JCP). Ndërtimi i marrëdhënieve me 
organizatat ndërkombëtare ka përfitime të 
ndërsjella. Ndërkohë që organizatat 

ndërkombëtare mund të përfitojnë nga 
ekspertiza specifike për BE-në, Agjencia 
mund të përfitojë nga ekspertiza dhe rrjetet 
globale të organizatave ndërkombëtare. 
EUAA-ja do të bashkërendohet edhe me 
organizatat e shoqërisë civile dhe komunitetet 
lokale, nëse do të jetë rasti. 

Agjencia do të kërkojë dialog transparent dhe 
të vazhdueshëm me organizatat 
ndërkombëtare aktive në vendet e treta ku 
Agjencia është aktive ose ku ajo planifikon të 
angazhohet. Shkëmbimi i ndërsjellë 
i informacionit është thelbësor për të siguruar 
që ndërhyrjet tona të kenë karakter plotësues 
dhe për të siguruar se mbështetja jonë do të 
shtonte vlerë dhe nuk dublikon përpjekjet 
e aktorëve të tjerë. Kjo gjë do të na 
mundësonte të shfrytëzojmë sinergjitë me 
veprimtari plotësuese të aktorëve të tjerë, dhe 
nëse është rasti, të bashkojmë përpjekjet 
e njëri-tjetrit. Në fund, do t’u mundësonte të 
gjithë aktorëve përkatës të kenë një reagim të 
bashkërenduar dhe gjithëpërfshirës në 
përmbushjen e objektivave të përbashkët në 
vendet në fjalë. Agjencia do të inkurajojë 
partnerët e saj të bashkëpunojnë kurdoherë 
në frymën e reciprocitetit. 
 

Rregullorja e saj përcakton mënyrën në të 
cilën Agjencia planifikon të bashkëpunojë dhe 
bashkërendojë me organizatat 
ndërkombëtare në fushat e mbështetjes për 
vendet e treta dhe të risistemimit, sidomos me 
UNHCR-në, brenda mandateve të tyre 
përkatëse. Aty ku niveli i bashkëpunimi 
e kërkon dhe në përputhje me nenin 38 të 
Rregullores së EUAA-së, Agjencia do të 
nënshkruajë ose rifreskojë, nëse është 
nevoja, Shkëmbimin e Letrave ose 
Marrëveshjet e Punës me organizatat 
ndërkombëtare. Për Marrëveshjet e Punës do 

të merret vendim nga Këshilli Drejtues 
i Agjencisë, pasi të miratohen paraprakisht 
nga Komisioni Evropian. Agjencia do t’i 
zbatojë këto marrëveshje bashkëpunimi, pasi 
të bëjë bilancin dhe të vlerësojë nevojën për 
t’i rifreskuar ato. 

Disa veprimtari specifike janë ndërsektoriale 
për marrëdhëniet me të gjitha organizatat 
ndërkombëtare. Për shembull, Agjencia do të 
ndajë informacionin dhe do të rritë 
ndërgjegjësimin për punën e saj në vendet 
e treta partnere. Agjencia do të marrë pjesë 
në takimet e organizatave ndërkombëtare 
dhe, nëse është e përshtatshme, do t’i ftojë 
ato në platformat e veta të bashkërendimit për 
të shkëmbyer informacionet dhe ekspertizën. 
Ajo do të organizojë takime të rregullta për të 
diskutuar veprimtaritë e përbashkëta. Sa herë 
që ka paqartësi për rolet dhe përgjegjësitë, do 
të bëhen diskutime për të shmangur 
dublikimin e përpjekjeve dhe për të siguruar 
që përpjekjet përkatëse të plotësojnë njëra-
tjetrën. UNHCR-ja ka disa role specifike për të 
luajtur, siç ravijëzohet në Rregulloren e EUAA-
së. Për këtë qëllim, Agjencia do të vazhdojë 
dialogun e saj me UNHCR-në për ta bërë 
operacional mandatin e ri. 

Për përpjekjet e saj në vendet “përgjatë gjithë 
rrugës” dhe në fushën e risistemimit dhe 
pranimeve humanitare, nëse është rasti, 
Agjencia mund edhe të konsultohet me 
partnerë të tjerë ndërkombëtarë, për shembull 
vendet e quajtura “vendet M5” (Australia, 
Kanadaja, ShBA-të, Mbretëria e Bashkuar, 
Zelanda e Re), në mënyrë që të shmanget 
dublikimi i përpjekjeve. Kjo gjë do të 
ndihmohet nëpërmjet bashkëpunimit me IGC-
në. Agjencia mund edhe të kërkojë të thithë 
sinergjitë dhe të ndërmarrë veprime në 
partneritet me këto vende. 

8. Planifikimi dhe rishikimi 

Kjo Strategji nuk ka kohëzgjatje fikse sepse 
synimi i saj është të përpunojë më tej kuadrin 
për zbatimin e mandatit të Agjencisë në 
dimensionin e jashtëm. 

Një herë në vit, Këshilli Drejtues i EUAA-së do 
të diskutojë zbatimin e punës së Agjencisë në 
dimensionin e jashtëm dhe do ta vlerësojë 
ndikimin e saj nisur nga objektivat strategjikë 
të përcaktuar në këtë strategji. Me këtë rast, 
Agjencia do të prezantojë edhe një plan pune 
njëvjeçar për të detajuar më tej planet e saj 
për vitin pasardhës. 

Objektivat e Strategjisë dhe të Planit të punës 
do të pasqyrohen në ciklin e planifikimit të 
EUAA-së, nëpërmjet Dokumentit Unik të 
Programimit të Agjencisë. 

Kornizat specifike për bashkëpunimin 
(projekte, udhërrëfyes etj.) do të ndjekin 
kuadrin e monitorimit dhe vlerësimit të EUAA-
së, sipas përshtatjes së tyre për nismat në 
dimensionin e jashtëm. 

Kjo Strategji është hartuar që t’i rezistojë së 
ardhmes. Ajo duhet të jetë aq elastike sa t’i 
përshtatet zhvillimeve dhe sfidave të 
paparashikuara. Sidoqoftë, nevoja për 
rishikimin e saj mund të lindë për shembull: 
- Nga miratimi i instrumenteve të reja 

legjislative të cilat ndryshojnë në mënyrë 
domethënëse mandatin e Agjencisë në 
dimensionin e jashtëm; 

- Nga ndryshimet sistemike në kontekstin 
ndërkombëtar të azilit dhe migracionit të 
cilat kanë ndikim në përparësitë e vendeve 
BE+ dhe të BE-së. 

